
Oqaluuserisassanut nassuiaat 

(Inatsisartut Siulittaasuat) 

 

Immikkoortoq 164-ip aappassaaneerneqarnissaata ulloq 29. novemberimut kinguartinneqarnissaa 

Kultureqarnermut, Ilinniartitaanermut, Ilisimatusarnermut Ilageeqarnermullu Ataatsimiititaliap 

qinnutigaa. 

Immikkoortoq 164: Naalakkersuisut kingusinnerpaamik UKA2019-imut inatsisinik atuuttunik 

allanngortitsinissaq pillugu siunnersuummik saqqummiussinissaat, taamaaliornikkut 

eqqumiitsuliornermut aningaasaateqarfimmik pilersitsinikkut eqqumiitsuliornermut 

aningaasaliissutinik tamanik agguaassinermi attuumassuteqannginnissamik pilersitsinissaq 

periarfissinneqarsinnaanissaat ilanngullugu Inatsisartuni aalajangiiffigisassatut siunnersuut  

 

Immikkoortoq 56-ip Inatsisartut ataatsimiinnissaannut kingusinnerusumut kinguartinneqarnissaa 

Siulittaasoqarfimmit aalajangiunneqarpoq. 

Immikkoortoq 56: Naalakkersuinikkut sulinermut aningaasatigut tapiissuteqartarneq pillugu 

Inatsisartut inatsisaat allanngorteqqullugu Naalakkersuisut peqquneqarnissaanik Inatsisartut 

aalajangiiffigisassaattut siunnersuut, maannakkut periuseq imatut allanngortillugu, partiit 

Inatsisartuni sinniisuutitaqartut tunngaviusumik 850.000 koruuninik tapiissummik pisalersillugit 

kiisalu kingullermik Inatsisartunut qinersinerup inernera tunngavigalugu taasinermut ataatsimut 200 

koruuninik pisalersillugit. Attaviitsut taasinermut ataatsimut 200 koruuninik ukiumut 

tapiissutisisalersinneqassapput agguaqatigiisitsineq 1/31 atorlugu kiisalu taasinerit tamarmiusut 

tunnga-vigalugit. Allannguineq atulersinneqassaaq ulloq 1. januaari 2019 aallarnerfigalugu. 

 

Immikkoortoq 103-p aappassaaneerneqarnissaata UPA 2019-imut kinguartinneqarnissaa 

qinnutigineqarpoq. 

Immikkoortoq 103: 

Inuussutissanik allagartalersuisarneq pillugu Namminersornerullutik Oqartussat nalunaarutaanni nr. 

1-mi, 2. februar 1994-imeersumi § 11 imm. 2 nummer 1-p allanngorteqqullugu Naalakkersuisut 

peqquneqarnissaanik Inatsisartut aalajangiiffigisassaattut siunnersuut, nalunaaqutsersuisarneq 

aamma tuluttut pisinnaanngortillugu. 

Immikkoortoq 168-ip ulloq 29. novemberimut kinguartinneqarnissaa Aalisarnermut, Piniarnermut  

Nunalerinermullu Ataatsimiititaliap qinnutigaa: 

Immikkoortoq 168:  Nunatta kujataani aalisarnermut nunamilu inuussutissarsiornik-kut 

periarfissanik tikkuaallunilu suussusersisussamik Naalakkersuisut UKA2019-imi 

saqqummiunneqartussamik nassuiaasiornissaat pillugu Inatsisartuni aalajangiiffigisassatut 

siunnersuut. 

 

Apeqquteqaat aallaavigalugu oqallisissiamik ataatsimik ilanngussisoqarpoq. 

Immikkoortoq 147: Apeqquteqaat aallaavigalugu ilagiit aningaasanik  Tips- & Lotto-mi 

aningaasaliissutit aqqutigalugit taperneqarsinnaanissaannik periarfissiinissaq pillugu  oqallisissiaq. 

 

Apeqquteqaat aallaavigalugu oqallisissiat arlallit ulluni kingullerni suli amigaataapput. 

Apeqquteqaat aallaavigalugu oqallisissiat sinneruttut ulluni aggersuni oqaluuserisassanut 

ilanngunneqassapput. Tassunga atatillugu siunnersuutitik Upernaakkut Ataatsimiinnissamut 

kinguartinneqarsinnaanersut siunnersuuteqartut qinnuigineqarput isumaliutigeqqullugu. 

 

Ilaasortat uku akornanni taasisarnerit pillugit isumaqatigiissuteqartoqarpoq: 

Mikivsuk Thomassen, Inuit Ataqatigiit aamma Kim Kielsen, Siumut 

Peter Olsen, Inuit Ataqatigiit aamma Aleqa Hammond, Nunatta Qitornai 


